
Annika 
 
Ech ha es neus Hobby, wo mini Muetter stört. 
Ech ha es neus Hobby, wo mer rechtig guet ghört. 
Ech ha es neus Hobby, wo mini Muetter stört, wo mer rechtig guet ghört! 
 
Ech spele ned Trompete,  
Zönde kei Rakete, 
Senge ned met Mikrofon, 
Game ohni Ton. Nei ech tue… 
 
Kau-, Kau-, Kaugummi chätsche, 
Blotere mache und sie denn vertätsche 
Kau-, Kau-, Kaugummi chätsche, 
Blotere mache und sie denn vertätsche. 
 
Ohni Kaugummi fühl ech mech ned gsond. 
Ech chätsche am liebschte rund um d’Stund. 
Ohni Kaugummi fühl ech mech ned gsond. 
Ech chätsche rund um d’Stund. 
 
Vor em Schlofe suech ech d’Zahnlücke, 
Det tuene met de Zunge dri dröcke. 
Ond am Morge wenn ech verwache, 
Esch s’ersche wo ni mache: 
 
Kau-, Kau-, Kaugummi chätsche… 
 
Doch noch paar Tag schmöckt de Kaugummi nöme frisch, 
stenkt noch Geissechäs und au echli noch Fisch. 
Ech tuene i de Hoor verstecke, 
Ond met Strähne guet verdecke. 
Denn nemmi usem Hosesack en neue usem Kaugummipack und tue: 
 
Kau-, Kau-, Kaugummi chätsche… 
 
Mini Muetter fend, das chas ned si, 
Chomm suech der bitte es neus Hobby. 
Mini Muetter fend, das chas ned si, 
Suech der es neus Hobby! 
 
Du chöntisch doch i Pfadi 
Oder mit de Fründe i d’Badi. 
Wie wär’s mit Tschutte, Singe 
Oder tanz doch Hip Hop. Stop! Nei ich wott: 
 
Kau-, Kau-, Kaugummi chätsche… 
 
Am halbi drü muess ech zom Coiffeur go 
Ond alli mini Kaugummi useschniide lo. 
Und wenn i denn bim Coiffeur sitze 



Ond er a mine Hoor tuet umeschnipsle, 
Denn lueg ech ne richtig a 
Und was dänked ehr macht dä Maa? Er tued: 
 
Kau-, Kau-, Kaugummi chätsche… 
 
 
 
 
 


